
Intervistë me Ejmi Storou, Atashe për kulturë në ambasadën e SHBA në Shkup 

 

Në fjalën e tij inauguruese si president i SHBA-ve z. Obama, paralajmëroi kërkimin e rrugëve 

të reja në raport me botën muslimane, të cilat, për bazë do të kenë inetersin dhe respektin e 

ndërsjellë. Sipas jush, cilat do të jenë këto rrugë të paralajmëruara nga presidenti Obama? 

 

Mendoj se do të fillojë me atë që do të dëgjohet me kujdes.  Presidenti Obama para pak 

kohe hapi një pozitë të re në administratë, i dërguar i posaçëm për Lindjen e Mesme, të 

cilën tash e plotëson senatori Xhorxh Miçell.  Njëraprej detyrave të para të Miçellit do të 

jetë të vizitojë Lindjen e Mesme dhe të dëdëgjojë.  Intervistën e parë që presidenti Obama 

e bëri me media të huaja ishte me Al Arabiya nga Dubai.  Ai këtë e bëri për arsye se 

dëshironte të hap dialog me publikun mysliman, një dialog që mendon ta vazhdojë në 

mënyrë direkte dhe me respect.  Poashtu e bëri këtë për arsye se kjo demonstron 

angazhimin e tij të fillojë me realizim e ketij qëllimi menjëherë.   

Në këtë intervistë presidenti Obama tha: “Mendoj se më e rëndësishme për Shtetet e 

Bashkuara është të fillojë me punë mënjëherë.”  Edhe një gjë tjetër që e bëri në ditën e 

parë pas inaugurimit ishte nënshkrimi i urdhërit ekzekutiv për mbylljen e Guantanamos.   

 

A mendoni se përfundimisht me botën arabe do të promovohet një kod i ri komunikimi, si një 

shikim ndryshe ndaj problemve dhe keqkuptimeve të shfaqura gjatë qeverisjes së 

mëparshme? 

 

Mua fraza “kod komunikimi” më tingëllon si diçka që nënkupton shumë protokoll dhe 

rregulla të rrepta. Në intervistën e tij presidenti Obama tha se “shpesh Shtetet e 

Bashkuara fillojnë me diktim- në të kaluarën për disa nga këto çështje [lidhur me Lindjen e 

Mesme]- dhe nuk i dijmë gjithmonë të gjithë faktorët që janë të involvuar .  Prandaj, të 

dëgjojmë!”  Kjo qartë është një ndryshim i qasjes, por nuk do ta kisha quajtur “kod.”  

 

Presidenti Obama, tashmë ka inauguruar një paradigmë dhe diskurs të ri në raport me shtet 

muslimane.  Ai ka shafqur gatishmëri për të shtrirë dorën e miqësisë ndaj të gjithë kombeve 

dhe njerëzve për një veprim të përbashkët drejt një paqjeje planetare.  Si do të përfshihen në 

agjendën e paqës, tanimë, vatrat e krizës në Irak dhe Afganistan? 

 

Presidenti Obama thotë se ka në plan të ketë një qasje të tërësishme ndaj rajonit.  Ai thot 

se “është e pamundur të mendojmë vetëm në aspekt të konfiktit palestino-izraelit dhe jo 

në aspekt të asaj që ndodh me Sirinë, ose Iranin, Libanin ose Afganistanin apo Pakistanin.  

Këto gjëra janë të ndërlidhura”.  Ai poashtu ka vënduar theksin mbi  krijimin e mundësive 

për shkollim më të mirë të fëmijëve në atë rajon, fokusimin në përmirsimin e kualitetit të 

jetës pë rata dhe lëvizjen para.   

 



Mendoni se mund të tejkalohen acarimet me Iranin dhe si do zgjidhet kontesti rreth 

armatimit bërthamor? 

 

Besoj se acarimet mund të tejkalohen, dhe kontesti rreth armatimit bërthamor sigurisht 

se mund të zgjidhet, mirëpo siq themi ne në anglisht “për të vallëzuar tango nevojiten dy.”   

Presidenti Obama ka thënë se është shumë e rëndësishme që SHBA të shfrytëzojnë të 

gjitha mjetet e fuqisë amerikane, duke përfshirë edhe diplomacinë, në relacionet me 

Iranin.  Derisa Irani është sjellur në mënyrë që nuk e ndihmon paqen dhe prosperitetin në 

rajon, ai ka thënë shumë qartë se është e rëndësishme që ne të jemi të gatshëm të 

bisedojmë me Iranin, të flasim qartë për dallimet mes nesh, por edhe të kërkojmë shtigje 

të mundshme për progress.  Qasja e tij do të definohet më tej në muajt e ardhshëm.  

Mirëpo siq tha presidenti në fjalimin e inaugurimit, në rast se vendet si Irani janë të 

gatshme të lirojnë grushtin, Shtetet e Bashkuara do të ua zgjasin dorën.   

 

 Cila do të jetë qasja e administratës Obama ndaj konfliktit izrailito –palestines? 

 

Siq thash më lartë, do të fillojë tash, do të jetë rajonale, dhe do të fokusohet në të 

ardhmen, jo në të kaluarën.   

 

Në anën tjetër, si e shihni ju angazhimin e Administratës Obama në raport me shqiptarët në 

Ballkanin e trazuar? 

 

Besoj se do të vazhdojnë relacionet e forta me gjithë shtetet e rajonit dhe se do të 

vazhdojmë të punojmë për të siguruar ardhmëri më të mirë për të gjithë që jetojnë në 

Ballkan.  Siq e dini, ne në SHBA krenohemi me trashëgiminë multi-etnike.  Ajo është një 

nga burimet e fuqisë për ne dhe shpresojmë se shtetet në këtë rajon do ta kuptojnë 

pasurinë që e kanë në multi-etnicitetin dhe do ta shfrytëzojnë si bazë për sukses në 

ardhmëri.   

 

Në Maqedoni në kohë të fundit është bërë aktuale   çështja e mbajtjes së shamive nga 

nxënëset në shkollë. Na interson si është e rregulluar kjo çështje nëpër shkollat amerikane?  

 

Në përgjithësi, mbajtja e shamive nuk është çështje në SHBA për arsye se konsiderohet si 

aspekt i lirisë fetare e cila garantohet me Kushtetutë.  Në rast se dëshirojnë, nxënëset i 

mbajnë edhe në shkollë, gratë i mbajnë në rrugë.  Ka një shkrim interesant për këtë temë 

në ueb faqen tonë America.gov.  Mund ta gjeni këtu:   

http://www.america.gov/st/washfile-

english/2006/November/20061129163534GLnesnoM0.5619928.html 

Unë jam protestante që ka shkuar në univerzitet katolik, dhe në korridorin e konviktit ku 

isha e vendosur kishte çifute orthodokse që mbante shami dhe një myslimane nga Turqia 

që nuk mbante.  Mua më pëlqente shumë që ka aq shumëllojshmëri vetëm në një pjesë të 

konviktit tonë, dhe mësova shumë nga këta miq.   

http://www.america.gov/st/washfile-english/2006/November/20061129163534GLnesnoM0.5619928.html
http://www.america.gov/st/washfile-english/2006/November/20061129163534GLnesnoM0.5619928.html


 

Sipas jush cilat mund të jenë ato rrugë, që do të mundësonin ngadhënjimin e dialogut të 

paqës dhe pajtimit civilizues në këtë kontekst aktual historik? 

 

Mendoj se kemi mundësinë të fillojmë nga fillimi, të lemë pas, nga të dy anët, zemërimet 

dhe zënkat e së kaluarës.  Presidenti Obama është zotuar të dëgjojë dhe të mundohet të 

kuptojë situatën e ndërlikuar.  Shpresoj se ky dialog do të jetë i dyanshëm.   

 

Siq e dini presidenti Obama vjen nga një familje e ndryshme, dhe mendoj se një nga 

aftësitë që ai ka si rezultat i një bekgraundi të këtillë është mirëkuptimi .  Jo vetëm për 

arsye se i ati është nga Kenia ndërsa e ëma nga Kansasi.  Ai ka myslimanë, çifutë dhe të 

krishterë në familje, të bardhë, të zi dhe kinez poashtu.  Ka jetuar në Indonezi, shteti më i 

madh mysliman në botë.  Pra ai shumë mirë e din se si është të jesh “i ndryshëm”.  

Mendoj se mundësia më e mirë për paqë dhe pajtim fillon me të dëgjuar mirëpo qëndron 

në pasjen mirëkuptim.  Ne tash gjendemi në fillim të këtij udhëtimi  mirëpo unë kam 

shpresa se mund të arrihet përparim i vërtetë dhe i qëndrueshëm.   

